
 

 
 
Ajuntament de Vielha e Mijaran 
Sistema de Lectura Pública 
 
Zòna infantila 
Normativa 
 
Era Bibliotèca Generau de Vielha ei ua bibliotèca publica, 
que daurís es maitins des dimars e dijaus de 9 a 15 e 
es tardes des deluns, dimèrcles e diuendres de 15 a 
21 e es dissabtes de 17 a 21 ores. 
 
Era zòna infantila ei un espaci entara mainadèra de 0 a 
12 ans. I podetz vier damb es vòsti mainatges entà liéger, 
a guardar condes o sonque tà portar-vo’les en prèst. 
Se vietz tara bibliotèca damb es vòsti mainatges cau hèr 
eth mens tapatge possible, les auetz d’ensenhar qu’era 
bibliotèca non ei un lòc entà jogar, ne entà córrer. Se son 
massa petiti, non les podetz deishar solets e anar-vo’n, ja 
qu’era bibliotèca non ei cap ua escòla mairau. Ei un lòc 
plen de condes e d’istòries que podetz explicar as vòsti 
hilhs e qu’ada eri segurament les agradarà escotar-vos. 
 
 
 
 
 

 
Volem qu’ena bibliotèca toti vos i trobetz ben: vosati, es 
vòsti mainatges, e tanben es auti usatgèrs. Per açò non 
auetz d’obligar pas as mainatges a demorar-i massa 
estona: se cansaràn. Vau mès que i passetz estones 
cuertes e ben aprofitades. 
Ena ora deth conde, es persones qu’acompanhen as 
mainatges (pairs, mairs e d’auti acompanhants) les 
pòden demorar enes sales dera bibliotèca, mès cau que 
demoren en silenci. Eth silenci ei ua des nòrmes mès 
importantes dera bibliotèca e ei imprescindible 
entath bon foncionament d’aguesta. 
Er objectiu dera ora deth conde qu’ei apropar as 
mainatges as condes e ara lectura. Per açò serie fòrça 
positiu que se’n portèssen en prèst condes e libres 
infantius entà casa. 
Eth prèst ei un servici gratuït, cau auer eth carnet dera 
bibliotèca, que podetz demanar en taulèr d’informacion. 
Damb eth carnet podetz portar-vos en prèst enquia 5 
documents, auer-les en casa ua o dues setmanes e 
tornar-les abantes deth dia que vos anotaràn: vos 
rebrembam era obligacion de tornar eth materiau 
deishat en perfècte estat. 
Eth materiau qu’es mainatges agen consultat en sala lo 
cau deishar en cariòt, non pas enes taules ne en tèrra. 
Eth personau dera bibliotèca demore dubèrt as 
comentaris o suggeriments que les volgatz hèr. 
 
FÒRÇA GRÀCIES 
GAUDITZ DERA BIBLIOTÈCA E DERA LECTURA! 

